
GOUVÈNÈ CUOMO LANSE INISYATIV POU BAY KOU KOLÈJ NAN PRIZON NEW YORK  

 

Diplòm Kolèj pou Moun ki nan Prizon pral Diminye pou Anpil Kantite Residivis 

 

Gouvènè Andrew M. Cuomo jodi a te anonse yon nouvo inisyativ pou bay moun ki nan prizon chans pou 

yo pran yon diplom kolèj atravè bourad lajan pou kou kolèj nan prizon atravè New York. Etid montre 

envestisman nan edikasyon kolèj pou prizonye diminye pou anpil kantite residivis pandan lajan taks 

kontribiyab ap ekonomize sou lajan sa koute pou mete moun nan prizon. Sila yo ki pran yon diplòm kolèj 

pandan yo nan prizon gen mwens chans pou yo fini dèyè bawo ankò, kidonk sa diminye kantite prizonye 

nan prizon nan eta New York. 

 

“Bay gason ak fanm nan prizon chans pou yo pran yon diplòm kolèj koute eta nou an mwens kòb epi 

benefis pou sosyete nou an ogmante,” te deklare Gouvènè Cuomo. “Eta New York depanse pou kounye 

a $60.000 chak ane pou chak prizonye nan sistèm nou an epi sila yo ki kite gen 40 pousan chans pou yo 

retounen dèyè bawo. Pwogram ki egziste deja montre lè yo bay kou kolèj nan prizon nou yo sa koute eta 

a mwens kòb epi bay pi bon rezilta jiska prezan. Yon moun ki kite prizon ak yon diplòm kolèj pran yon 

bon elan pou yon dezyèm kontra lavi paske edikasyon yo ap ba yo chans pou jwenn yon dyòb epi evite 

retonbe nan yon sèk krim san fen.” 

 

Inisyativ sa pral founi edikasyon kolèj nan 10 prizon Eta New York, youn nan chak rejyon eta a. Pwogram 

lan va ofri diplòm etid inivésite jeneral ak diplòm etid inivèsite premye sik. Diplòm yo va pran 2 ½ rive 3 

lane anjeneral. Eta a pral pibliye yon Demann Pwopozisyon (RFP) akòmanse 3 mas 2014 ki pral mande 

repons nan men asosyasyon edikasyon kap founi pwofesè ak kou kolèj nan yon pwogram akredite pou 

prizon ka pran diplòm yo.  

 

New York depanse jounen jodi a $60.000 chak ane pou mete nan prizon yon moun epi apeprè $3.6 milya 

nan depans total pou prizon. Sepandan, sa koute apeprè $5.000 chak ane pou founi yon lane edikasyon 

kolèj pou yon prizonye. Etid jounen jodi a montre lè yo pran diplòm kolèj, prizonye gen mwens chans 

pou tounen nan prizon. Pousantaj moun ki residive jounen jodi a nan New York se 40 pousan. 

Grasa fòmasyon prizonye yo resevwa, Eta New York ka pi byen prepare prizonye pou lavi apre prizon. 

Dèske pi fò prizonye nan New York fè pati minorite yo, se yon pwoblèm ki afekte chomaj nan kominote 

minorite yo nan yon mannyè egzajere. Etid montre youn sou chak twa gason nwa meriken pral nan 

prizon nan yon moman kèlkonk nan vi li, youn sou chak sis gason latino, konpare ak youn sou chak disèt 

gason blan. Jounen jodi a, popilasyon ki nan prizon New York se 49,2 pousan Amerikan nwa, 24 pousan 

ispanik, 24,1 pousan blan ak 2.7 pousan ki idantifye kòm lòt ras. 

 

Depi lè yo te sispann sibvansyon PELL ak TAP nan lane 1994 ak 1995, State Department of Corrections 

and Community Supervision (DOCC) kore itilizasyon lajan sektè prive pou edikasyon apre lekòl segondè 

pou moun ki nan prizon. Pou kontinye amelyore pwogram kolèj la, DOCCS te devlope yon modèl nan 

lane 2007 ki te kreye travay tèt kole ant yon prizon koreksyonèl, yon ensititisyon kolejyal nan menm 

rejyon geyografik la epi, yon sous estèn finansman prive. 

 

Senatè Ruth Hassell-Thompson te di konsa, “Yon edikasyon kolèj se yon resous esansyèl pou gason ak 

fanm reyisi vi yo apre prizon. Inisyativ Gouvènè Cuomo pou l bay lajan pou kou sa yo nan prizon nou yo 

pral ede Nouyòkè ki konsènen konstwi yon pi bèl fiti pou yo ak fanmi yo, epi konsa pral gen mwens 

moun nan prizon, sa ki pral epaye lajan kontribyab. Mwen felisite Gouvènè a pou aksyon dinamik sa pou 

ogmante fòs kominote nou yo.” 

 

Manm Asanble Karim Camara te di konsa, “Grasa chans ki genyen pou pran yon diplòm kolèj pandan yo 

nan prizon, prizonye pral gen pi bon chans pou retounen viv nan sosyete a ak siksè lè yo lage. Yon pi wo 

nivo edikasyon pral kore gason ak fanm sa yo nan vanse ak vi yo, olye yo tounen nan aktivite kriminèl ak 

prizon. Inisyativ Gouvènè a se yon envestisman pou pwogrè nan lavni – youn ki pral ede fanmi rete 

ansanm epi ranfòse kominote nou yo, pandan l ap diminye depans ak dimansyon sistèm prizon an.” 

 

Manm Asanble Jeffrion Aubry te di konsa, “Lè nou ofri gason ak fanm nan New York chans pou yo pran 

diplòm kolèj anvan yo kite prizon, nou ka chanje nan fondamantal li dinamik residivis la nan Eta nou an. 

Yon edikasyon kolèj ka ouvri yon pil ak pakèt nouvo wout ak chans pou prizonye ki bay yo kapasite pou 

yo se de sitwayen onèt, olye yo tonbe nan yon sik aktivite kriminèl san fen. Se pa sèlman lajan 

kontribiyab ki tap epaye ak diminisyon kantite moun ki nan prizon nou yo, men li t ap ede tou rezoud 

pwoblèm kantite egzajere minorite ki nan prizon yo. Mwen felisite Gouvènè Cuomo dèske li sponsorize 

inisyativ sa, ki pral ede moun reentegre nan sosyete a epi alafen kreye plis kominote pwogresif ak jis. 

 

Manm Asanble Daniel O’Donnell te di konsa, “Antanke Prezidan Komite Asanble sou Koreksyon an, 

mwen se premye temwen avantaj pwogram kolèj pou toulede prizonye ak prizon nou yo. Pandan vizit 

mwen yo nan douz prizon nan tout eta a lane pase, mwen te pale ak anpil prizyonye, anpwaye prizon, ak 

pwofesè kap travay nan prizon yo pou kounye a. Yo tout te di kokenn enpak pozitiv pwogram kolèj ka 

genyen, epi statistik konsènan prizonye ki tounen nan prizon te bakòp yo. Diminisyon move sik residivis 

lan se yon obligasyon moral, sitou akòz enpak diskriminatwa ak egzajere sistèm sa genyen sou kominote 

minorite yo. Kreye pwogram edikasyon kolèj se yon mwayen rekoni pou fè sa. Mwen di bravo pou 

Gouvènè Cuomo dèske li pase premye etap sa pou yon sistèm prizon pi jis ak pi ekitab, epi mwen espere 

travay ak li nan mwa kap vini yo pou asire avantaj li yo ap vizib plis kote posib.” 

Glenn E. Martin, ansyen Vis-Prezidan Fortune Society, epi Prezidan ak Fondatè JustLeadershipUSA, te di 

konsa, “JustLeadershipUSA felisite Gouvènè Andrew Cuomo pou envestisman li nan pwogram kolèj nan 

enstalasyon prizon nan eta a, yon lòt etap nan estrateji pou sipòte altènativ ki chita sou kominote ki gen 

plizyè fasèt, pwogram reentegrasyon rekoni,epi bon jan dimansyon sistèm lan pou epaye lajan 

kontribiyab ki ra pandan sekirite piblik ap ogmante. Lidèchip li a dwe sèvi kòm yon egzanp pou gouvènè 

kap chèche menm rezilta, ki koresponn ak objektif JustLeadeshipUSA pou l diminye de mwatye 

popilasyon ki nan prizon ameriken nan lane 2030.” 

